
Rezime/Abstract

U ovom magistarskom radu predstavljena je prva knjiga rukopisne zbirke „Muslimanske narodne pjesme“ Muharema
Kurtagića koja se čuva u Zagrebu u Matici hrvatskoj. Zbirku je Kurtagić sakupljao od 1908. do 1937. godine, ukupno 29
godina. Ona sadrži šest knjiga podijeljenih na ženske i muške pjesme. Ukupno zbirka sadrži 485 pjesama sa 49.542 stiha.
Od tog broja je 455 ženskih pjesama i 30 muških pjesama. Pažnja ovog rada usmjerena je na prvu knjigu rukopisne zbirke,
riječ je o 235 ženskih pjesama.Do danas zbirka je, nažalost, ostala u rukopisu i nedovoljno je istražena. Ovim radom
nastojimo da promijenimo tu činjenicu. Prvo što smo uradili bila je transkripcija rukopisa prve knjige rukopisne zbirke
„Muslimanske narodne pjesme“ Muharema Kurtagića. Transkripcija je dosljedno izvršena bez ikakvih intervencija
savremenih gramatičkih i pravopisnih pravila. Nakon transkripcije pjesama prve knjige Kurtagićeve zbirke izvršili smo
općenit prikaz knjige pjesama i načinili tabelu u koju smo upisali sve pjesme po originalnom redoslijedu, njihov broj
stihova, datum zapisivanja, ime kazivača pjesme i mjesto iz kojeg kazivač dolazi.Izvršene su žanrovska i tematsko-motivska
klasifikacija pjesama. Interpretirana je pjesma koja predstavlja kuriozitet zbirke zbog svoje jedinstvenosti i posebnosti, a u
posljednjem poglavlju ovog rada pjesme prve knjige rukopisne zbirke Muharema Kurtagića promatrali smo kroz prizmu
feminističke kritike i na taj način je interpretirali.

